
MUSIKA KLASIKOA | DANTZA KULTURA

Agian Errusiako betiko mito kulturalak 
gainbeheran daude, baina nahiz eta ho-
rrela izan, hain goian izan eta gero, gaur 
egungo egoera ez da makala. Oraindik 
nabaritzen da touch of class berezi hori. touch of class berezi hori. touch of class
Ballet errusiar klasikoen kalitateak ja-
rraitzen du deigarria izaten. Oraindik 
bizirik daude urrezko garaiko dantzari 
batzuk, eta horiei esker ekialdeko tradi-
zioa transmititzen ari da. 

Honen froga izan da Russian National 
Balletaren emanaldia Bilbon. Eszeno-
grafia ez zen oso aberatsa izan; jantziak,
hortxe. Baina dantzarien doitasuna, mu-
sikaltasuna, gustua… apartekoak. Sergei 
Radchenko, 25 urtez Bolshoi Antzokiaren 
dantzari bakarlariak, eta 1976. urtean, 
SESBeko Herriaren Ohorezko Artista 
izendatuak talde hau sortu zuen 1989. 
urtean. Berak, Errusiako dantza konpai-

nia handien (Kirov eta Bolshoi gehien-
bat) kalitate klasikoak batu nahi izan zi-
tuen konpainia berri eta independente 
batean. Titulu eta koreografia klasikoak
lantzen dituzte arrakasta askorekin. Hau 
da beren signature ezaugarria. Beharba-
da aurrerapausoren bat eman beharko 
lukete erreferentzia bat izateko dantza 
munduan. Hau da, ondo dago publikoak 
hainbeste maite dituen obra klasiko 
hauek lantzea, baina nire inpresioa da, 
kalitate ona eskaintzen dutela aitortuz, 
nostalgia puntu batean gelditu direla eta 
handik atera beharko luketela berrikun-
tzak eskaintzeko eta talde gisa hazteko.

Aldi honetan, Loti ederra eman zuten, 
Txaikovskiren musika eder eta melo-
diatsuarekin. Radtxenko zuzendariak 
orain dela gutxi hildako Maia Plisets-
kaia dantzariari dedikatu zion, 20 urtez 
bere dantza-bikotea izan zen eta. Esan 
bezala, medio eskasekin dantza adieraz-
kor eta ongi kontatua egin zuten. Marius 
Petiparen koreografia hiperklasiko eta
espresionista ondo menderatzen zuten 
dantzariek. Taldeko numeroak doi-doiak 
atera ziren. Baina momentu nabarmene-
nak pas à deux gehienak izan ziren. Batez pas à deux gehienak izan ziren. Batez pas à deux
ere bi protagonistek egindakoak. Ale-
xandra Kriukova, Lotiaren pertsonaian, 
eta Azamar Askarov, printzearen rolean, 
magiaz eta erromantizismoz aritu ziren. 
Oso saio ona egin zuen baita ere Maria 
Klyuleva dantzariak, maitagarriaren pa-
perean. Orokorrean, taula-gainean aritu 
ziren 40 dantzariek ikuskizun erakarga-
rri eta teknikaren aldetik perfektua egin 
zuten. Xarmagarria. n

Montse Auzmendi

Ezin ederragoa

Loti ederra
Musika: Txaikovski. 

Russian National Ballet. 
Zuzendaria: Sergei Radtxenko 
Lekua: Euskalduna Jauregia. 

Data: azaroaren 22a.

Guerra izeneko ikuskizuna ekarriko dute Fermin Muguruzak, Albert Plak eta RFermin Muguruzak, Albert Plak eta RFermin Muguruzak, Albert Plak aul 
Rodriguezek Donostiako Victoria Eugenia antzokira abenduaren 11n Rodriguezek Donostiako Victoria Eugenia antzokira abenduaren 11n Rodriguezek STOP Eibar, STOP Eibar, STOP
Coliseo antzokian abenduaren 12an: Mursegok emanaldi berezia eskainiko du etxe-
ko txikienentzat STOP Anari Bonberenean igande batean: plan hoberik? Abenduaren 
13an zita STOP Olatz Zugastik disko berria dauka eta Baionako antzokian entzun 
dezakezu abenduaren 11n, 20:30etik aurrera STOP 

Russian National Balletaren Loti ederra 
ikuskizuna


